NORMATIVA DO TRABALLO FIN DE MASTER DA FACULTADE DE CIENCIAS DO MAR.
UNIVERSIDADE DE VIGO, CAMPUS DE VIGO

(aprobada en Xunta de Centro de 24.02.2017)
PREAMBULDO.

O Real Decreto 1393/2007, de 29 de outubro, polo que se establece a ordenacion das
ensinanzas universitarias oficiais dispdn no capitulo IV (art. 15.3), que os ensinos de master
concluiran coa elaboracion e defensa publica dun traballo de fin de master (en adiante, TFM)
que tera entre 6 e 30 créditos.

As Memorias dos Titulos de Master que se imparten na Facultade de Ciencias do Mar (en diante,
FCCMar), avaliadas positivamente pola ANECA, inclien a elaboracion e exposicion do referido TFM
por parte do alumnado dos planos de estudos e dispén que o Centro aprobara unha normativa
interna para a sua xestion.

O Real decreto 861/2010, do 2 de xullo, que modifica o RD 1393/2007, do 29 de outubro,
especifica que non poderan ser obxecto de recofiecemento os créditos correspondentes aos
traballos de fin de grao e master.

Asi mesmo, o Consello de Goberno aprobou, na sta sesion de 15 de xuio de 2016, o
Regulamento para a realizacion do Traballo de Fin de Master, que recolle as directrices
xerais relativas a definicion, elaboracién, presentacién, defensa, avaliacion e tramitacion
administrativa dos traballos de fin de master.

Para dar cumprimento ao anterior elaborouse a presente Normativa que contempla aqueles
aspectos que non constan nas normativas anteriores.

ART. 1: OBXECTO.

A presente Normativa ten por obxecto regular a definicion, elaboracién, defensa, avaliacion e
tramitacion administrativa dos TFMs.

ART. 2: DEFINICION DO TFM.

1. O TFM forma parte dos planos de estudos de todo titulo oficial de Master. Nos masteres que se
imparten na FCCMar equivalen ao numero de créditos estipulados no devandito plano de estudos.

2. Debera ser realizado de xeito persoal e autbnomo polo alumnado, seguindo as orientacions dunha
titora ou titor académico.

3. O TFM estara orientado a que o alumnado mostre a capacidade de integracion de
diversos contidos formativos e competencias asociadas ao titulo, axustadndose ao
contemplado en cada unha das memorias respectivas dos masteres e a sta concrecion
nas guias docentes.

4. En ningun caso o TFM pode ser un traballo presentado con anterioridade polo estudante
nalgunha materia de calquera titulacién, ainda que pode integrar ou desenvolver traballos
feitos en actividades doutras materias do Master.

5. O TFM podera elaborarse en institucidéns ou empresas externas a Universidade de Vigo,
nos termos que se establezan nos convenios institucionais asinados. Nese caso existira a
figura dunha persoa cotitora pertencente & institucibn ou empresa. A persoa titora
académica compartird coa persoa cotitora as tarefas de direccion e orientacion do/a
estudante, e sera, en calquera caso, responsabilidade da titora académica facilitar a
xestién.

ART. 3: MATRICULA.

1.

Para poder matricularse no TFM sera requisito imprescindible ter matriculadas todas as
materias requiridas para finalizar o plan de estudios.

A matricula realizarase nos periodos oficiais de matriculacion dos estudos de grao, dando
dereito a duas oportunidades de avaliacién.

ART. 4: TITORIZACION DO TFM.

1.

A titorizacion consistira en supervisar e orientar o/a estudante na tematica, metodoloxia,
elaboracion, presentacion e calquera outro aspecto académico relativo ao TFM, asi
como facilitar a sua xestion, dinamizar e facilitar todo o proceso até a presentaciéon e
defensa do TFM.

Podera actuar como persoa titora calquera docente da Universidade de Vigo, co visto e prace
da Comisién Académica do Master (en adiante, CAM).

Unha persoa externa a Universidade de Vigo tamén podera ser titora dun TFM, tras a sta
aprobacion pola CAM. Nese caso habera unha profesora ou profesor da FCCMar que levara
a cabo a titorizacién en réxime de co-titoria e que realizara tarefas de direccidn do traballo
e/ou tarefas administrativas relativas ao TFM.

Sexa como for, garantiraselle a todo o estudantado matriculado no TFM a ftitorizacién
correspondente, estando consideradas as tarefas de titorizacion, avaliacion e cualificacién dos
TFM como obrigas docentes do profesorado, establecendo a Universidade de Vigo a forma do
seu recofiecemento.

ART. 5: AUTORIA.

1.

Cada estudante ten dereito ao recofiecemento da autoria do TFM elaborado e &
proteccion da slUa propiedade intelectual. A titularidade dos dereitos derivados pode
compartirse coas persoas titoras, coas cotitoras e coas entidades publicas ou privadas as
que pertenzan, nos termos e condiciéns previstas na lexislacion vixente.

ART. 6: PROPOSTAS TEMATICAS PARA TFM.

1.

O profesorado da titulacion presentara perante a CAM as propostas teméticas para a realizaciéon
do TFM, dentro do establecido no calendario que se presente a tal efecto.

O alumnado tamén podera presentar propostas tematicas non recollidas no apartado anterior,
podendo ser asumidas, ou non, por algin docente en calidade de titor ou titora.

A CAM poderé recibir propostas teméticas procedentes de institucion ou servizos alleos ao centro ou
a Universidade. Tal proposta debe ser avalada por algin docente do centro, que actuara como titor
ou co-titor.

Este proceso realizarase mediante aplicacién informatica sempre que a Facultade dispoia dela..

ART. 7: LISTADO DE PROPOSTAS TEMATICAS PARA TFM.

1.

A CAM aprobard e publicaré un listado de propostas tematicas, a titora ou titor académico
responsable, e, en cada proposta, 0 numero de prazas que se ofrecen.

2.

A CAM fixara un prazo para que o alumnado formalice a solicitude de asignaciéon de
propostas tematicas co respectivo titor/a académico.

Este proceso realizarase mediante unha aplicacion informatica sempre que a Facultade dispofia
dela.

ART. 8: ASIGNACION DE PROPOSTAS TEMATICAS E TITORES ACADEMICOS.

1.

Para a asignacion das propostas teméticas atenderase, preferentemente e en primeiro lugar, ao
acordo entre o/a estudante e o titor/a académico. Se non for o caso, tomarase en conta o
expediente académico, ponderado coa nota media da sua titulacién de grao, para establecer unha
orde de seleccién de solicitudes por parte dos estudantes.

Durante o primeiro cuadrimestre, a CAM publicara un listado coa asignacion definitiva de
propostas tematicas e titores académicos conforme aos criterios anteriores.

Poderase reclamar fronte a estas adxudicaciéns no prazo de sete dias naturais perante a CAM.

A asignacién de titor/a académico e proposta tematica de TFM sera vélida durante os dous cursos
académicos no que se atope matriculado o estudante.

Non obstante, 0 estudante podera solicitar un cambio tanto da titora ou titor como do tema do
seu traballo. Do mesmo xeito, a persoa titora tamén podera solicitar cambio de estudante
asignado e de temas ofertados. En calquera caso, os cambios axustaranse ao calendario e
impreso establecido a tal efecto e debera ser aprobados pola CAM.

Este proceso realizarase mediante unha aplicacion informatica sempre que a Facultade
dispofia dela.

ART. 9: TRIBUNAL AVALIADOR DO TFM.

1.

A CAM nomeard os tribunais de avaliacion do TFM entre o profesorado da titulacion. No
caso de non haber profesorado suficiente poderd nomearse outro profesorado. Este
constituirase polo menos por tres persoas, cos seus respectivos suplentes, que
exerceran as funcions de presidencia, secretaria e de vogal.

No caso de que algin dos membros do tribunal fose titor o titora dalgin alumno/a e-de
TFM, sera substituido polo suplente na convocatoria na que ese alumno/a-e-realicen a
sUa presentaciéon do TFM.

Poderan nomearse varios tribunais para unha convocatoria en funcién do nimero do
estudantado matriculado.

ART. 10: SOLICITUDE DE PRESENTACION E DEFENSA DO TFM.

1.

O alumno/a solicitara a defensa do TFM unha vez recibido o informe favorable da persoa
titora. Os centros establecerdn o procedemento de depdsito do traballo e os prazos para
realizar a solicitude de defensa. Excepcionalmente, a CAM podera autorizar a defensa sen o
preceptivo informe favorable da persoa titora tras a peticion formal e motivada polo/a
estudante.

A solicitude de defensa deberé ir acompafada da version escrita e electronica do TFM. Podera
achegarse a documentacién ou material adicional que se estime oportuno para que sexa
tomada en consideracion polo Tribunal avaliador. A CAM pora ao dispor do alumnado unhas

orientaciéns académicas para a presentacion escrita da memoria do TFM.

A efectos de avaliacion, o titor/a académico emitird o Informe de Idoneidade que tera a sta
disposicidn na sua Secretaria Virtual.

En atencién as solicitudes presentadas, a CAM establecera, de acordo co Tribunal avaliador, e
publicard a orde para a celebracion do acto de presentacion publica do TFM con
anterioridade a data establecida.

O TFM sé podera ser defendido e avaliado cando se tefia constancia de que o/a
estudante superou todos os créditos necesarios para a obtencién do titulo de master,
agas os correspondentes ao propio TFM. O Centro debera verificar que se cumpren
estes requisitos para autorizar a sta presentacion. Para estes efectos, no caso de que
na data limite de entrega de actas das materias ainda non se recepcionaran todas as
actas, a secretaria do Centro solicitara do profesorado encargado desas materias que
informe sobre as calificacibns do alumnado que solicitase defensa para esa
convocatoria.

ART. 11: ACTO DE PRESENTACION E DEFENSA PUBLICA DO TFM.

1.

O acto de presentacion sera realizado polo alumno/a en sesion publica na data e hora asignada.
De maneira excepcional, a CAM podera aprobar outra modalidade, previa solicitude formal e
motivada do alumno/a e sempre que sexa posible.

O alumno/a expora nun tempo méaximo de .vinte minutos un resumo do TFM e dos principais
resultados e conclusiéns acadados. Posteriormente, sen superar os trinta minutos, os
membros do Tribunal avaliador realizaran as observacions e consideracions
oportunas.

ART. 12: AVALIACION E CUALIFICACION DO TFM.

1.

Celebrado o acto de presentacién publica do TFM, o Tribunal avaliador deliberara sobre a
cualificacion tomando en consideracion a calidade do contido do TFM, que se ponderara
cun 70%, asi como a propia exposicion, en particular, a claridade expositiva e a capacidade
de debate e defensa argumental do alumno/a, que se ponderara cun 30%.

A valoracién do Tribunal sera a media aritmética das notas de cada un dos seus membros en
cada un dos apartados. Neste punto o Tribunal rexerase polo disposto nas Normas de
Xestion Académica para as titulacions vixentes na Universidade de Vigo.

As deliberacions do Tribunal para cualificar o TFM seran a porta pechada. Trala deliberacién, o
tribunal fara publica a cualificacion cuantitativa.

Ao remate da avaliacion e cualificacion da totalidade dos TFM en cada convocatoria, o
Tribunal avaliador podera conceder menciéns de matricula de honra de conformidade coa
normativa vixente.

No caso de que a cualificacidn do TFM non acade a cualificacién minima de aprobado (5,0) o
tribunal de avaliaciébn achegara ao/a estudante e & persoa titora, un informe coas
recomendaciéns oportunas para mellorar o traballo e a sta posterior avaliacién.

No caso de detectarse algin tipo de plagio no TFM, este quedara autométicamente suspenso.

ART. 13: REVISION DE CUALIFICACION DO TFM.

1. No prazo de dous dias habiles contados desde a publicacion das cualificacions provisionais
do TFM, o alumno/a podera solicitar a revision da devandita cualificacion.

2. Na solicitude de revisién deberan constar, expresa e motivadamente, os aspectos concretos do
TFM que fundamentan a discrepancia coa cualificacion outorgada. O Tribunal avaliador
resolvera fundamentadamente.

3. Trala revision da cualificaciéon ante o tribunal correspondente e a publicacion das cualificaciéns
finais, o/a estudante que estivese desconforme coa puntuacion conferida pode, nun prazo de
quince dias, naturais a partir da publicacion das cualificacions, solicitar a revision das probas a
través do centro.

ART. 14: NORMAS SUPLETORIAS.

En todos aqueles aspectos non previstos neste Regulamento sera de aplicacién a normativa da
Universidade de Vigo e demais normativas xerais vixentes.

DISPOSICION FINAL.

Esta Normativa entrara en vigor ao dia seguinte da sta aprobacién pola Xunta de Facultade.

